ՏԵՂԵԿԱՆՔ

<<Հայաստանի Հանրապետության կառավարության 2005 թվականի սեպտեմբերի     1-ի N 1566-Ա որոշման մեջ փոփոխություն կատարելու և գույք նվիրաբերելու մասին>> ՀՀ կառավարության որոշման նախագծի հիմնավորումը

	1.
	Անհրաժեշտությունը

	
	<<Հայաստանի Հանրապետության կառավարության 2005 թվականի սեպտեմբերի 1-ի N 1566-Ա որոշման մեջ փոփոխություն կատարելու և գույք նվիրաբերելու մասին>> Հայաստանի Հանրապետության կառավարության որոշման անհրաժեշտությունը պայմանավորված է <<ՀՀ տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին ամրացված, պետական սեփականություն հանդիսացող <<Ջիլի լճի ջրամբար>> ոռոգման համակարգը /ջրամբար/ հետ վերցնելու և այն ՀՀ Սյունիքի մարզի Վերիշենի գյուղական համայնքին նվիրաբերելու անհրաժեշտությամբ:

	2.
	Ընթացիկ վիճակը և խնդիրները

	
	ՀՀ Սյունիքի մարզի վարչական տարածքում գտնվող, <<Ջիլի լճի ջրամբար>> ոռոգման /ջրարբիացման/ համակարգը կառուցվել է ՀՀ Սյունիքի մարզի Գորիսի տարածաշրջանի հեռագնաց արոտավայրերը ջրարբիացնելու նպատակով, որը գործել է մինչև 1990թ.: Նշված համակարգը ավելի քան քսան տարի չշահագործվելու պատճառով հայտնվել է անմխիթար վիճակում և առանց  լուրջ ներդրումներ իրականացնելու հնարավոր չէ այն շահագործել: 

     ՀՀ Սյունիքի մարզի Վերիշեն, Խոզնավար, Վաղատուր, Խնածախ, Խնձորեսկ համայնքների արոտների բարելավման միջոցառումների շրջանակներում համայնքների գյուղատնտեսական ռեսուրսների կառավարման և մրցունակության ծրագրով նախատեսվում է վերանորոգել <<Ջիլի լճի ջրամբարը>> և ջրամբարի շահագործումն իրականացնելու նպատակով կառուցել արոտների ջրարբիացման նոր ցանց: Ջրարբիացման ցանցը կառուցելուց հետո, նախատեսվում է այն սեփականության իրավունքով փոխանցել համայնքներին: 

<<Հայաստանի Հանրապետության կառավարության 2005 թվականի սեպտեմբերի 1-ի N 1566-Ա որոշման մեջ փոփոխություն կատարելու և գույք նվիրաբերելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ Քաղաքացիական օրենսգրքի 605-րդ, <<Պետական կառավարչական հիմնարկների մասին>> ՀՀ օրենքի 4-րդ հոդվածների և <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի համապատասխան:
Առկա է Սյունիքի մարզպետի միջնորդությունը:

	3.
	Տվյալ բնագավառում իրականացվող քաղաքականությունը

	
	Անհրաժեշտ է ջրարբիացման համակարգերի կառուցմամբ և գործարկմամբ խթանել գյուղատնտեսական նշանակության արոտավայրերի արդյունավետ օգտագործումը, որն էլ կնպաստի նոր աշխատատեղերի ստեղծմանը և գյուղատնտեսության համապատասխան ճյուղի` անասնապահության  զարգացմանը.   

	4.
	Կարգավորման նպատակը և բնույթը

	
	Ջրային և հողային ռեսուրսների արդյունավետ օգտագործում, նոր աշխատատեղերի ստեղծում, անասնագլխաքանակի և անասնապահական մթերքների արտադրության ծավալների ավելացում:


	5.
	Նախագծի մշակման գործընթացում  ներգրավված ինստիտուտները և անձիք



	
	ՀՀ տարածքային կառավարման նախարարություն


	6.
	 Ակնկալվող արդյունք



	
	Ջրարբիացման ցանցի կառուցմամբ կջրարբիացվեն ավելի քան 8 հազար հեկտար արոտավայրեր, հողերի օգտագործման դիմաց համայնքների տեղական բյուջեներ գանձվող վճարները կավելանան տարեկան ավելի քան 16 մլն.դրամով, համայնքներում կաճի անասնագլխաքանակը:


ՀՀ տարածքային կառավարման նախարարի առաջին տեղակալ 

Վաչե Տերտերյան
